
Boh je swĕtłoHrono na mały rožk 1969
Hlejće tohodla, kak posluchaće. 

Luk. 8, 18

Prawje posłuchać n jeje lochko, 
haj wšak, to je ćešo hač rĕćeć. Rĕćiš- 
li z druhim, potom dyrbiš kedźbować 
a sebi přemyslować, što prajiš. Wĕzo 
njeje to přeco tak; wono mdže so stać, 
zo sej ćlowjek to přeco dosć njepře- 
mysluje, što powĕda. R ĕći-li pak 
druhi z tobu, maš wšelake možnoty, 
slyšeć rady abo njerady, z wjetšim  
abo z mjeńšim zajimom, z horliwosću 
abo z liwkosću. Naš Knjez a Zbož- 
nik Jezus Chrystus je derje wĕdźal, 
štož praješe, jako swojich poslucha- 
rjow napominaše: „Hlejće, k a k  po- 
słuchaće!“ A  krotko prjedy je  samo 
prajiY. „Štož ma wuši k słyšenju, ton 
słyš!“ Poprawom so to samo wot so 
rozumi, zo kdždy, kiž ma wuši, tež 
słyši, chiba zo je hłuchi. Hewak dyrbi 
won tola wšitke zwuki a zynki swo- 
jeje wokoliny do wušow přijeć a nje- 
može nićo dałe ćinić hač słyšeć. Tomu 
pak njeje přeco tak, znajmjeńša nic, 
hdyž so wo člowske słowa jedna. 
Njejsmy to wšitcy hižo nazhoniłi: My 
smy rĕćełi a rĕčeli, my smy wołali a 
wołałi — a druhi, kotremuž naše rĕ- 
čenje a wołanje płaćeštej, tdn njesły- 
šeše. Husto je  to pola dźĕći tak! 
A kajki nan, kajka mać, kajki kubłar 
hewak njeby w tajkim padźe chĕtro 
rozhnĕwany prajił: „Nĕtko pak posłu- 
chaj skončnje!“ —

W našim hronu pak so njejedna wo 
rĕčenje a posłuchanje m jez čłowje- 
kami. Jezus je runje to nam wšitkim  
derje znate přirunanje wo syjerju po- 
wĕdał, kiž je swoje symjo rozsył na 
štworaku rolu; a nĕkotre jenož padźe 
na dobru zemju a přinjese płod. Boh 
Knjez je syjer, a symjo je jeho słowo, 
a nĕkotre jenož pada do wutroby a 
přinjese płod, m jenujcy pola tych, kiž 
su na to hladałi a kedźbowałi, k a k  
bychu posłuchali. Runje z toho mo- 
žemy spoznać, zo prawe posłuchanje 
njeje jenož biołogiski akt a fakt tych 
čłowskich organow, kotrež wuši m je- 
nujemy, ale zo je  wutroba sobu wob- 
dźĕłena. Z  wutroby wuchadźa, hač 
rady abo njerady słyšu, hač z wjetšim  
abo z mjeńšim zajimom posłucham, 
haj samo, zo sej čłowjek najłĕpje po- 
mjatkuje, štož so jemu spodoba, na 
čimž ma zajim, štož łubuje. Wutroba 
dawa pokiw za prawe posłuchanje.

18. februara mamy Lutherowe 
smjertniny. Naš reform ator je  nam 
tež přikładny za prawe posłuchanje 
na Bože słowo, nic jenož z wušomaj, 
ałe tež z wočomaj. Přetož tež za čita- 
nje Božeho słowa płaći Jezusowe na- 
pominanje; a prawy ewangełski kře- 
sćan čita tola swoju bibłiju a snano

Luby křesćano, poj sobu do swjat- 
nicy Božich myslow, zo bychmoj wo 
Boze rozmyslowałoj. Ja wšak wfem, 
zo nimaš w je le  chwile. Tebje wšelke 
starosće, wšelke njedobre (budź 
sprawny!) mysle zabĕraju.

Swjate mysle čłowjeka swjeća. To 
pak je  Boža wola, naše swjećenje! 
Njech raz womjelknu swĕtne mysle.

Njech so naša wutroba k Bohu wo- 
broći.

Je to bojazne ćĕkanje před wo- 
prawdźitosću našeho žiwjenja? Smy 
my při tym kaž dźĕćo1, kotrež woči 
začini, hdyž so nĕčeho boji?

Wono wšak na tym zaleži, ke komu 
ćĕkamy.

Boh je  naš wućek!
Boh je  wĕrny. To rĕka, zo je Boh 

woprawdźe. Boh njeje naš (rjany) 
son. Boh sam praji: „Ja sym.“ Štož 
potajkim mĕni, zo Boh njeje, ton 
hrĕši, N ic jenož, zo Boh je, ale: ,jJa 
sym Knjez, twoj Boh. Ty  njesmĕš 
druhich bohow mĕć při mni.“

Mĕj, ja  će prošu, kusk chwile, zo 
bychmoj hromadźe přemyslowałoj, 
što a kajki tuton Boh naš Knjez je.

Jan wo nim w  swojim  prĕnim lisće 
praji: Boh je  swĕtło.

To je tola krasnje prajene! Swĕtło 
łubujemy a ćmy so bojimy.

Swĕtło trjebamy, a ćma nas wohro- 
žuje na našim puću.

A  tola n jeje dawno wšo wuprajene 
ze słowom: Boh je swĕtło. Boh je 
w jele w jace hač swĕtło. K  swĕtłu 
njemožemy so modłić. Naš njebjeski 
Wotc n jeje jenož swĕtło'.

Sto je naš Boh? Kajk i won je?
Wšo naše rĕčenje w o Boze je nje-

wšełake wukładowanje abo rozpomi- 
nanje bojskeho słowa! Jako Luther w 
Erfurće w uniwersitnej knihowni 
k prĕnjemu razej w swojim žiw jenju 
cyłu bibłiju w rukomaj dźeržeše, je 
z tajkej horłiwosću a z tajkim  zaji- 
mom we n je j čitał a za wĕrnosću slĕ- 
dźił, kotruž tam namaka, hač by so 
jednało wo najkrasniši roman. A  kak 
steji poła nas? Kak rjen je je to M i- 
chał Domaška zeserbšćił:

Kak steji z tw ojej wutrobu, 
kak steji z je jn e j wolu?
S to  nam aka  so do p łod u  
na cy ły m  je jn y m  p o łu ?  —

S to ž  w u ši m a, to n  p osłucha j, 
so sp y ta j b je z  lu d a n ja , 
se j z časom  dušu tu ob s ta ra j 
a h la d a j n ak a za n ja !
Dźeń zańdźe, konc so přibłiža; 
hdyž symjo płodow njedawa,
Boh z wĕčnej smjerću hrozy.

La.

dospołne, bojazne pospytowanje. Sna- 
no je nam lošo- prajić, kajki Boh 
njeje. Won njeje tajki, kajkehož jeho 
naši molerjo moluja, přetož Boh je 
njewidźomny. Boža wutroba njeje 
čłowjeska — ale bojska.

Hdyž pak so njechamy a tež njemo- 
žemy spokojić, jenož w o tym rĕčeć, 
kajki Boh njeje, je  wšak słowo „Boh 
je swĕtło!" nam dobra pomoc.

Ze „swĕtłom“ chce być Boža wułka, 
majestostna krasnosć wuprajena,

Boža swĕtła krasnosć je  nam na 
wšełke wašnje wopisana:

Boh je lubosć.
Boh je smiłny a hnadny, sćerpliwy 

a wot wułkeje dobroty a prawdy.
Boh je połny lubosće, trošta, na- 

dźije a mĕra.
Serafimy sławjachu Boha: Swjaty, 

swjaty je  Bćh Knjez Cebaot; wšitka 
zemja jq jeho česće połna.

Kotřiž na Knjeza čakaju, dostanu 
nowu moc, zo z křidłami horje leća 
kaž hodłer, zo bĕža a njewustanu, zo 
chodźa a njewosłabnu.

Ja spušćam so na Božu dobrotu 
stajnje a wĕčnje, wuznawa pobožny 
psałmist.

Što rudźiš so, moja duša, a sy tak 
njespokojna? Čakaj na Boha; přetož 
ja budu so jemu hišće dźakować, zo 
je  won mojeho wobłiča pomoc a moj 
Boh.

Počakaj na Knjeza. Budź dobreje 
nadźije a posylń swoju wutrobu.

Tajkich krasnych słowow w o Boze 
maš w  swjatym Pism je wjełe. Pytaj 
za nimi, a tebi so při tym wutroba 
rozwjeseli. Schadźace swĕtło je  naše 
wjeseło. Boh je naše swĕtłoi Hdźež 
jeho swĕtło nas rozswĕći, je  wułka, 
zbožna radosć.

Tajku wjesołosć pak njenosymy je- 
nož sćicha, skradźu w  swojej wutro- 
bje. Chodźimy jako dźĕći swĕtła!

Boža wulkosć ma so přez nas swĕ- 
tej jewić.

Boh chce, z o b y w š i t k i m  čłowje- 
kam pomhane było1. Tuž smy Bože 
swĕtło swĕtej dołžni. Wšojedne, hač 
swĕt nas křesćanow připoznawa, hač 
sebi naše misionstwo přeje, hač Boha 
jako bajku wotpokazuje.

Ze wšĕmi bjezbožnymi smy sebi 
přezjedni:

Čłowjekojo trjebaju swĕtło, trje- 
baju mĕr.

Sćerpłiwoisć je dobra, zasakłosć pak 
škodna.

ČłoWjek dyrbjał w ĕm y być a nic 
zełhamy.

W  tutych a mnoho druhich dyp- 
kach pocćiwosće smy z bjezbožnymi 
samsneho mĕnjenja.



Cyrkwje jako hrody
Podal Gerhard W irth

Hrdd tu njeje mĕnjeny jako bydło 
wosobneho knjeza, ale jako tw jer- 
dźizna, kaž je  to zmysł kĕrluša: 

Jedyn tw jerdy hrod je  naš Boh 
sam.

W  Rumunskej smy wšelke cyrkwje 
widźeli, kotrež bĕchu wobhrodźene ze 
sylnej murju. Tak bĕ Boži dom tw jer-

dźizna, do kotrehož wosadni ćĕkachu, 
hdyž so njepřećel bližeše. Tuton nje- 
přećel bĕ zwjetša Turk, kotryž bĕ 
Bołharsku podćisnył a so potom přez 
Balkan dale do Europy tłočeše. Jeho 
so za Lutherowy čas cyła Nĕmska 
boješe, wšako tola hižom před samym 
Wienom steješe.

Nĕmski ew.-luth. farar w  Harma- 
nje nam powĕdaše, zo so do jich 
cyrkwmskeho hrodu Turk ženje za- 
dobył njeje.

Tajkile hrod je  zajimawy! Wokoło 
cyrkwje je wysoka murja, před 
murju hrjebja, přez hrjebju most. 
Murja ma kukawy, z kotrychž so na 
njepřećela horca smoła liješe. Horka 
při muri je  chodba, z kotrejež wobro- 
njeni wosadni z prokami, pozdźišo z 
třĕlbami do Wobsadki třĕlachu.

Na nahłej horje njedaloko Sibiu 
bĕše nĕhdy klošter. Dźensa tam jenož 
hišće rjana, staroźitna cyrkej steji w  
romaniskim stiłu. Tež tuton klošter

Haj, woni bychu z nami chcyli wu- 
znać „Boh je  swĕtło“ , hdy bychmy 
zwołniwi byłi, z tutoho wuznaća 
Boha wuwostajić: „Swĕtło je.“

Boh je swĕtło.
Swĕtło je.
Nam njeje přikazane, so z bjezbož- 

nymi wadźić, kotra z wobeju sadow 
je  rozumniša, sprawniša, nadobniša, 
modemiša, abo kaž chceš to hewak 
mjenować.

A le  z našich skutkow, našich my- 
slow, našich planow ma so Bože 
swĕtło swĕćić.

Dyrbju wam to w  nĕkotrych sa- 
dach rozesitajeć?

Křesćan lubuje wĕmosć a je  zru- 
dny, hdyž widźi moc łžĕ.

Křesćana boli, hdyž so jeho bliše- 
mu njeprawda stawa.

Křesćan chce w je le  widźeć a wĕ- 
dźeć, a won wšitko kritisce rozwažuje.

Křesćan łubuje postup.
Křesćan njewidźi w e  wšĕm nowym 

postup.

na horje bĕ wobdaty z murju. Murja 
ma dźĕry, z kotrychž kulachu ku- 
lojte kamjenje na njepřećela po horje 
dele. To bĕše wojna!

Znutřka murje su přitwarjene małe 
bydlenčka, zo možachu wosadni za 
čas wojny w  nich bydlić.

Dokładnje sej wobhladowachmy

nĕkotre tajkich „Božich hrodow“ . Fa- 
rarjo nam při tym w je le  rozprawja- 
chu wo zańdźenych časach a přitom- 
nosći swojich wosadow. Wšitcy Nĕm- 
cy so tam k cyrkwi dźerža. Wšitke 
dźĕći su wukřćene. Wšitke mandźel- 
stwa su zwĕrowane, a wšĕ pohrjeby 
su wĕzo křesćanske. To njerĕka, zo 
njeby snadź tu abo tam jedne wu- 
wzaće było. Wopyt na kemšach je

K lćštersk a  cyrkej

Křesćan je  na boku teptaneho.
Hišće w jele by so hodźało prajić wo 

wašnju praweho křesćana.
Sym ja tajki křesćan?
Jelizo prajimy, zo žanoho hrĕcha 

nimamy, zawjedźemy so sami, a 
prawda w nas njeje. Jelizo prajimy, 
zo njejsmy hrĕšili, Boha za łharja či- 
nimy, a jeho slowo w nas njeje.

To je  k zadwĕlowanju, zo je  we 
mni tak w jele hrĕcha. Ja bych zawĕr- 
nje zadwĕlować dyrbjał, njeby-li mi 
prajene było:

Jelizo swoje hrĕchi wuznawamy, je 
Boh swĕrny a prawy, zo nam naše 
hrĕchi wodawa a wučisći nas wot 
wšitkeje njeprawdosće.

W e nas a wokoło nas hišće dawno 
njeje wšo jasne a swĕtłe, ale w  Chry- 
stusu nam schadźa swĕtło, kotrež do 
ćmy swĕći, a my nochcemy nihdy na- 
nihdy ćmu bole lubować hač swĕtło.

M y so wjeselimy na ton dźeń, hdyž 
budźe wša ćma přewinjena, a my bu- 
dźemy w  lutym swĕtle chodźić.

W.

dobry. M y smy na dwĕmaj nĕmski- 
maj kemšomaj pobyli. Dźiwna to 
wĕc, hdyž tak dałoko we wukraju na- 
dobo nadeńdźeš ryzy nĕmske wsy a 
Božu słužbu po našim wašnju. Tamne 
wosady su tež ew:angelsko-lutherske. 
W  Rumunskej je w jele ludow porno 
sebi: Rumunjenjo, Madźarojoi, Nĕmcy 
a snadź hišće druhe łudy. W  cyr- 
kwjach pak so njeprĕduje we wjaco^ 
rych rĕčach kaž pola nas serbsce a 
nĕmsce. W  madźarskich cyrkwjach

E w .A u th . cyrkej w  B is tr itz

so jenož madźarsce prĕduje, w  nĕm- 
skich jenož nĕmsce, w  rumunskich 
jenož rumunsce. Přetož koždy lud ma 
šwoje samsne wĕrywuznaće.

W  Oradea widźachmy wulku, derje 
zdźeržanu synagogu, potajkim ži- 
dowsku swjatnicu. Bohužel smy 
skomdźili, so prašeć za wobstejno*- 
sćemi židowskeje wosady. Maju woni 
porjadnje swoje Bože słužby? 
W  kajkej rĕči so tam prĕduje? Snano 
borze wot Oradejskeho ew.-luther- 
skeho fararja na tuto prašenje wot- 
moiwu dostanu.

Jara so dźiwachmy, hdyž w  nĕm- 
skich Božich domach widźachmy 
ławki za žony bjez lany. Muźojo maju 
so lĕpje. Woni moža we ławkach se- 
dźo so zlehnyć. M i so praješe, zo žo- 
njace ławki lany nimaja, zo njebychu 
so žonjace narodne draaty zatołkali. 
Hać to trjechi?

To je smĕšne!
To bĕše w  Bołharskej.
Na hasach stejachu tu a tam žony 

abo tež mužojo a předawachu winowe 
kitki, tomaty, krasne aprikozy atd. — 
a tež korki.

„Nano-, kup korki!“
Chĕtře pohladnyć do słownika, kak 

korka na bołharski rĕka, „Krasta- 
w ica“ .

Potajkim: „Kelko struwa jedyn kilo 
krasiawica?"

Wuspĕch? Wulke chichotanje a 
smjeće!

Ja bĕch so prašał: „Kelko płaći je- 
dyn kilo krasneje holcy?“

KrastaWica — krasawica! Mały a 
tola wulki rozdźĕl.

M u rja  w około  cyrkw je zn utřka



Na swjatych mĕstnach w Indiskej
Hugald Grafe

Jĕzba do Tirupati a Tirupaltur
(Přispomnjenje redakcije: Dr. theol. 

Hugald Grafe narodźi so w lĕće 1931 
w Njeswačidle jako syn wučerja a 
dosta w Njeswačidlslcim Božim do- 
mje swjatu křćenicu. Wdn je nĕtkle 
jako docent w Indiskej na teologi- 
skim seminarje w Madrasu.)

Božo, twoj puć je swjaty. Psalm 
77,14.

Domaš dźeše jemu: . . .  kak možemy 
puć wčdźeć?

Jezus rjekny jemu: Ja sym ton puć 
a ta wĕrnosć a to žiwjenje. Nichto 
njepřińdźe k Wotcej, chiba přez mje. 
Jana 11, 5 a 6.

T i r u p a t i  a T i r u p a t t u r  — 
tak rekatej dwĕ mĕsće w  južnej In- 
diskej, kaž maś w  Nĕmskej Neukirch 
a Neukirchen. A  runje tak husto na- 
deńdźeš tam tole mjeno, kotrež pře- 
łožene rĕka „swjate mĕsto“, přetož 
tuton njekřesćanski kraj ma njeli- 
ĕomnje w jele tajkich swjatych mĕ- 
stow.

We wobĕmaj mĕstomaj smy pobyli. 
Tirupati leži k połnocy a Tirupattur 
k wječoru wot wulkomĕsta Madrasa. 
Wonej bĕštej srjedźišći ewangelisti- 
skeju jĕzbow Gurukul-teologiskeho- 
kollega w  Madrasu dwĕ lĕće zasobu 
w  nazymiskich prozdninach.

T  e m p e 1
Do Tirupati ćaha njesmĕrnje w jele 

putnikarjow. Hdyž w  Madrasu na 
drohach widźiš mužow abo žony z 
wotrtřihanymi włosami, potom drje 
wĕš, zo su woni w  swjatnicy „knjeza 
Venkateswara“ pobyli a su tam swoje 
włosy bohu woprowah. Před 250 lĕ- 
tami słyšeše Ziegenbalg w o sławje 
mĕsta Tirupati a so na puć poda. 
Dźensa čitamy w  nowinach, kak 
wšĕdnje wosebite busy m jez tutymaj 
mĕstomaj jĕzdźa. W jace hač 5 000 na 
jednym dnju! Tempel ma mĕsačnje 
na 500 000 hr. dochodow! Druhdy tež

Rasowa hida
Přez lĕtstotki su knježace woršty 

bĕłeje rasy knježih, tež nad barboj- 
tymi domorodnymi. Při tym njejsu 
wone sympatiju druhich dostali.

Dr. Martin Luther K ing je  swoje 
žiwe dny wojował za prawa swojich 
čornych bratrow, z lubosću a bjez 
zwonkowneje mocy — a za to je dyr- 
bjał swoje žiw jenje dać. Won bĕ wo- 
por njesmĕrneje rasoweje hidy!

M y wĕm y tež, kajke surowe zako- 
nje w  Južnej A frice maja, radikalne 
dźĕlenje čornych a bĕłych na wšit- 
kich polach žiwjenja. Wšudźom na- 
makaš napismo: „Za čornych zaka- 
zane! Jenož za bĕłych!" — a to w  ho- 
sćencach, na železnicy, w  awtobusach, 
na ławkach promenadow, na sport- 
nišćach, w  kupjelach. Husto škodźa 
bĕli z tym sebi samym. Bĕła misio- 
narka njemožeše w ječor dla defekta 
ze swojim awtom dale. Wona dyr- 
bješe we wozu přenocować, hačru- 
njež w  bliskosći čorni křesćenjo byd- 
lachu, kotřiž bychu ju rady do doma 
přijeli. By-li pak wona tutu přećel-

čitamy, zo je  samo prezident tutoho 
kraja, politikar-filozof a nabožny re- 
formar dr. Radhakrishnan, na swja- 
tej horje swojeje domizny so po- 
modlił. Na skałojtej wyšinje blisko 
mĕsta je mjenujcy wulki tempel na- 
twarjeny. Tam horje w jedźe we 
w jele zawinjenjach šĕroka awtowa 
droha. Přišedši widźimy, kak při 
horje deleka putnikarjo z busow wu- 
lĕzu. Pĕši woni po skałojtej, napina- 
cej šćežce po dołhich hodźinach w  
smalacym słoncu horje du. Puć je  do 
wšelakich wotrĕzkow dźĕłeny. Tam 
steja tempłowe wrota. Z koždym wot- 
rĕzkom je  sej putnikar nowu „pu- 
nya“ (zasłužbu) dobył a docpĕł wyši 
schodźenk nabožneje dokonjanosće a 
z tym je  so w o nĕšto zbližił wumo- 
ženju z koła stajneho znowanarodźe- 
nja. W  nocy su templowe wĕže wob- 
swĕtlene, a neonowe swĕtło přewodźa 
putnikarja. Swĕtła šćežka saha nad 
mĕstom kaž tajki rĕbl do njebjes. 
Horka potom wobdawa swjatnicu 
nĕšto kaž hermank abo wulĕtnišćo. 
Tam so zhromadźuja z błiska a dalo- 
ka, zo bychu kupowali a předawali, 
zo bychu přihladowali a wotpočowali, 
zo bychu slubili a swoje sluby dopjel- 
nili, zo bychu so modlili. Při hłow- 
nym templu w idźim y dołhi rjad 
ludźi. Woni tam čakaju na wjeršk 
swojeho putnikowanja, na bojske 
„daršan“, to krotke pohladnjenje na 
złotu postawu modreho boha, kotraž 
tam w  najswjećišim steji. Hustodosć 
dyrbja štyri haj pjeć hodźin čakać, 
doniž njeje za nich tuton wulki woko- 
mik přišoł. Nam, kiž njejsmy hindu, 
je  zakazane, do swjatnicy zastupić. 
Zo bychmy na horu dońć smĕli, trje- 
bamy wosebitu doWolnosć. Horka 
njesmĕ so zjawnje rĕčeć. M y pak mo- 
žachmy tola nĕkotre dźĕle swjateho 
Pisma rozdžĕlić a nĕšto w o tym po- 
rĕčeć, kiž je  prajił:

Zbožni su, kiž su čisteje wutroby; 
přetož woni budu Boha widźeć.

nu haspodliwosć wužiwała, by knje- 
žerstwo ju z kraja wupokazało, do- 
kelž by zakoń přestupiła. Horje hišće 
bĕ sćĕhowace: Bĕły znjezboži ze swo- 
jim  wozom a bu ćežko zranjeny. Při- 
padnje přińdźe čorny lĕkar. Won so 
jako tajki wupokaza a poskići šwoju 
pomoc. Bĕli, kiž wokoło stejachu a 
bĕchu fanatiscy rasistojo, zadźĕwa- 
chu jemu to'. Woni bĕchu hižo bĕłeho 
lĕkarja wołali. A le  prjedy hač ton 
přińdźe, bĕše so wbohi znjezboženy 
wukrawił! Won sam, bĕły, Idu wopor 
bĕłeje rasoweje hidy! To je přećiwo 
česći bĕłeho čłowjeka w  Južnej 
Africe, pomoc čorneho lĕkarja přijeć, 
ani w  smjertnym straše! Hdźe jonu 
tuta rasowa hordosć a nadutosć do- 
wjedźe?

A  křesćanska wĕra tež pod tym 
ćerpi. Husto su so pohanojo tak wu- 
prajili: „Křesćanstwo je  nabožina 
bĕłych, tuž preč z tutej cuzej wĕru! 
M y mamy s w o j e  nabožiny!“ Abo 
woni so poćahowachu na prjedawšu 
politiku kołonizacije a su hišće wo- 
třišo wobskoržili: „Što do mision- 
skich posłow to su, Idž wašnja doby-

warjow  a wuklukowarjow wuspraw- 
njeja? Možemy Boha bĕłych přijeć, 
kiž je  dowolił, zo su nam kraj a wšit- 
ke jeho pokłady kradnyli? Kajk i je  
to Boh, kotrehož přiwisowarjo su rije- 
wolnikow z nas sčiniłi? Preč z nim!“ 

Wĕzo mamy na swĕće mocy a hi- 
banja, kotrež wšu rasowu hidu wot- 
pokazaja a chcedźa ju přewinyć. To 
je  ideologija socializma, kiž so za- 
sadźa za wĕrne přećelstwo wšĕch lu- 
dow a rasow. A  to je  naša křesćan- 
ska wĕra, kiž wšu hidu zaćisnje a 
před Knjezom  žanoho rozdźĕla nje- 
znaje, hdźež „n jeje ani Grek, ani Žid, 
ani wobrĕzany, ani njewobrĕzany, ani 
Nĕmc, ani Serb, ani njewolnik, ani 
swobodny, ani bĕły, ani barbojty, ale 
hdźež je  wšitko a w e wšitkich jenož 
Chrystus sam“. (Tak swobodnje ze- 
serbšćene po Koł. 3, 11.) La.

Zličbowanka swojeho raza
Jako sedźachmy po znutřkownym 

wobncwjenju našeho Bukečanskeho 
Božeho domu z molerjemi a druhimi 
rjemjeslnikami w e wjesołej zabawje 
hromadźe, předčitachmy sćĕhowacu 
žortniwu zličbowanku, kiž su w  ar- 
chiwje finskeje wulkeje cyrkw je na- 
makali. A  jedna drje so při tym wo 
wuporjedźenja w  lĕće 1618. Rjemjesl- 
niski mišter je  tehdom sćĕhowace na-
pisał:

1. Dźesać kaznjow přemĕ- 
nił, šestu kaznju bĕłił 2,24 kr.

2. Złostnikej na křižu nos 
barbił 1,30 kr.

3. Pontija Pilata rjedźił 2,46 kr.
4. Jandźelej Gabrielej 

nowe křidła zhotowił 4,39 kr.
5. Dźowki wyšeho mĕšnika 

wobĕlił 1,40 kr.
6. Swj. Pĕtrej nowy zub 

zasadźił 1,25 kr.
7. N jeb jo rozšĕrił a nowe 

hwĕzdy přidał 3,19 kr.
8. Tu dospołnje skaženu 

Madlenu polĕpšił 2,10 kr.
9. Mojzasowemu wobliču 

w jace wuraza dal 1,40 kr.
10. Pocćiwej Susanje włosy 

barbił 1,25 kr.
11. Muchace wočka w  Čer- 

w jenym  morju wotstro- 
nił 0,12 kr.

12. Zonu Potifara wuporje- 
dźił 2,30 kr.

13. Certej w  heli surowiše 
m jezwočo načinił 0,95 kr.

14. 30 slĕbornikow Judaša 
posłĕbornił 1,50 kr.

15. Konc swĕta podlĕšił, do- 
kelž bĕše překrotki 0,65 kr.

wšo hromadźe 26,50 kr.

Tež w  prjedawšich časach su žorto- 
wali!

La.

Njeswačidło: W  lĕće 1968: křćenjow 
39 (29), paćerskich dźĕći 54 (53), wĕro- 
wanjow 7 (5), chowanjow 54 (47), spo- 
wĕdnych 1 032 (1 147), dobrowolnych 
daroW 21 138,70 hr. (21 027,62 hr.).



žtwojnd&iir
Klukš: Na dnju Třoch kralow (w  

b ib liji so rĕči jenož w o m u d r y  c h) 
mĕjachmy w ječor w  19.00 hodź. naš 
prĕni woisadny w ječor w  nowym lĕće 
w  Klukšu. Knjez Karich z Lichanja 
přijĕdźe z N a š i m c y r k w i n s k i m  
b u s o m .  Nĕ, to n jeje naš bus! Hdyž 
linija po wosadnej lin iji za wosadu 
jjĕdźe, tak rĕčimy wo Našim cyrkwin- 
skim busu. Smy tež jara dźakoWni, zo 
přez tuton bus wosada so zwjaza. Mĕ- 
jkichmy w je le  barbojtych wobrazow 
wupytane, z kotrymiž smy na zhro- 
madne lĕta hladali. Nas to jara zaji- 
mowaše. Na 108 wosadnych bĕchmy. 
Bĕchmy z Noweje Wsy, Wotpočinka, 
Lĕskeje, Komorowa, Kupoje, Jatřo-

bja, Zdźĕrje, Čelchowa z busom při- 
jĕli a z druhich wjeskow na druhe 
wašnje přichwatali. Haj, to bĕ krasna 
wĕc. Skončnje bĕchmy dźakowni, zo 
naš farar při koždej składnosći z foto- 
aparatomi bĕha. To je  za archiw, z 
kotrehož chcemy kožde lĕto 6. ja- 
nuara sej nĕšto wobrazow wuwzać. 
Radostnje hladamy na 6. 1. 1970. 
W je le  nowych wobrazow budźe 
podla.

Sobotu, 4. 1., zeńdźechu so nĕkotři 
mašeje wosady na farje, zo bychu wo 
dr. Werner Kruschowym přednošku 
„Cyrkej přichoda — cyrkej za dru- 
hich“ (wozjew jeny w  SO NNTAG ) po- 
rĕčeli a konsekwency za nowe ćah- 
nyli. Wšelkim wosadnym bĕ před- 
nošk so připosłał. Tola sedmjo jenož 
bĕchmy. Nam so pak praw je njerĕ- 
češe. Nam bĕ myslenje w  tutym 
smĕrje hišće přejara njezwučene, ale 
procowachmy so. Hač dotal njewĕmy 
hišće, kak budźemy so na swoj na- 
dawk přihotować, za druhich tu być. 
Myslachmy sej, zo je wĕra nĕšto za 
nas. Nam so tak hubjenje za druhich 
mysli. To  pak je  nam jasne, zo ma 
cyrkej přichoda za druhich a nic za 
sebje tu być. Naš KNJEZ nas na dru- 
heho pokazuje. Kak možemy tutomu 
druhemu to dobre a w jesołe słowo do 
ji e  h o swĕta, do j e h o dźĕła, do 
j e h o  starosćow, do j e h o nuzow, do 
jj e  h o probiemow prajić a jemu tam 
pomhać, hdźež won našu pornoc rad- 
lubje přijima? Maš dobru mysličku, 
tak posćel abo praj ju nam a swoje- 
mu fararjej.

Fomhaj B6h, časopis ewangelskich Ser- 
bow. -  Wuchadźa jćnkroć za mĕsac z 11- 
cencu čo. 417 Nowlnarskeho zarjada pola 
předsydy Mlnlsterskeje rady NDR. — K ja - 
duje Konwent serbskich ewangelskłch du- 
chownych. — Hłowny zamoJwity redaktor: 
superintendent Gerhard W i r t h - Njeswa- 
Hdlski. — Ludowe nakładnistwo Domo- 
wina, Budyšin. — Cišć: Nowa Doba, ćišćer- 
n.ja Domowiny w  Budyšinje (III-4-9-169).

Kubłanski čas w Chrosćicach
Jonkroć wob iĕto — wokoło hod — 

schadźuje so serbska katolska studo- 
waca młodźina a młoda inteligenca. 
Hižom třeći kroć sym so při tym wob- 
dźĕliła, ton raz 27. a 28. decembra 1968 
w  Chrosćicach. Wuznawam, zo sym 
stajnje rad podla była, a to nic jenož 
z ekumeniskeho zajima. N jejsym  so 
tam ženje cuza abo jako hosć čuła, ale 
kaž doma. Katolscy Serbja maja před 
ewangelskimi tu lĕpšinu, zo so młodźi 
ludźo kruće k cyrkwi dźerža a za- 
počnu płodnje sobu skutkować.

Lĕtsa je tuto zeńdźenje krotše było. 
Přednoški bĕchu zajimawe. Jako prĕ- 
ni rĕčeše ewangelski farar dr. Huth 
z Diirrhennersdorfa. Won je wĕcyWu- 
stojny stawiznar a zabĕra so z Wob-

sydlenjom teritorija Serbow (resp. Po- 
łobskich Słowjanow) přez Nĕmcow. 
Farar dr. Huth zastupuje tezu, zo je 
pomĕr mjez Serbami a Nĕmcami w 
času zadobywanja Nĕmcow do Ser- 
bow, hdyž jim  zdobom tež přinjesechu 
křesćansku wĕru, lĕpši był, hač je to 
powšitkowne mĕnjenje. Won rĕčeše 
w o wĕstej koeksistency, zo je so kře- 
sćanstwo na mĕrne wašnje zadobyło. 
Serbow jimaše ewangelij runje tak 
kaž prĕnich křesćanow w  Nowym  za- 
konju. Přednošowar wasebje pokaza 
na wĕstu samostatnosć cyrkwineho 
žiw jenja m jez Serbami. Wjetšina při- 
posłucharjow dwĕlowaše na jeho te- 
zach. Hač dotal rĕčeše so zasadnje wo 
stajnym boju mjez Serbami a Nĕm- 
cami. Referent pak mĕješe za swoje 
mĕnjenje dobre stawizniske podłožki. 
Ja mam za to, zo dyrbi so tuton pro- 
blem chutnje přemyslować. Sto mohł 
zlochka prajić, kak je zawĕrnje było? 
Hač snadź cyrkej n jeje tola tež při- 
nošowała, zo je so serbska rĕč hač do 
dźensnišeho wuchowała?

Po dobrym wobjedźe a rjanym wu- 
chodźowanju po zymskich Chrosći- 
cach přednošowaše br. Anton Nawka. 
Jeho tema rĕkaše: Hłod na swĕće. 
Jara aktualny, zajimawy, wšostron- 
ski — a zrudny problem! N je je  tu ža- 
noho wupuća, dokelž čłowjestwo na 
ličbje stajnje bojaznje přibĕra? Naša 
mała pomoc a tež wjetše projekty sta- 
tow  a cyrkwjow su jenož kapki do 
wulkeho morja. Bohate kraje, kotrež 
su zwjetiša křesćanske, maja tu ho- 
berske nadawki.

Tuton prĕni dźeń skonči so z pĕknej 
serbskej zabawu. Młodźina jenož nje- 
pije, nježortuje a njespĕwa, ale chce 
tež sprawnje diskutować w o proble- 
mach našeho časa.

Na druhi dźeń słyšachmy přednošk 
dra, Lubczika, docenta za Stary zakoń 
při katolskim teologiskini' seminarje

w  Erfurće. Won rĕčeše wo wĕrje mo- 
derneho čłowjeka, kak won zwisk z 
Bohom dostanje. Přednošowar pokaza 
při tym jako fachowc na pomĕry mjez 
Bohom a israelskim ludom. W  roz- 
mołwje so potom rĕčeše wo proble- 
mach dźensnišeje młodźiny.

Ja mam posrĕdkowanje wĕdy za je- 
dyn z najwažnišich nadawkow dźens- 
nišeho duchowneho kubłanja. Při tym 
budźe derje, zo so wobdźĕlamy při za- 
rjadowanjach druheje konfesije, zo 
zhromadnje posłuchamy a so rozmoł- 
w jamy wo swojich problemach. Při 
kofeju a wobjedźe hromadźe za jed- 
nym blidom sedźeć, hromadźe so wu- 
chodźować, to nas bratrowsce wjaza — 
nas ewangelskich z katolskimi.

stud. theol. (ew.) Renata Kralec
z Hućiny

Modlerski tydźeń 

ewangelskeje aliancy

Prĕnja kročel zjednoćenja na 
ewangelskim polu bĕše 1851 załoženje 
tak mjenowaneje ewangelskeje alian- 
cy. M jeno njeje jara zbožowne. A le  
koždy može sej nĕšto pod tym před- 
stajeć. Dźensa smy w  ekumeniskej 
dobje dale přišli. A le  tehdom mĕješe 
to woprawdźe nĕšto na sebi. A  koždy, 
kiž porjadnje čita w  swojich „Ochra- 
nowskich hesłach“, wĕ, zo kožde lĕto 
w  započatku januara so wotmĕwa 
modlerski tydźeń tuteje aliancy. We 
wšĕch wjetšich mĕstach, kaž w  Bu- 
dyšinje a w  Lubiju, so tuton tydźeń 
dźerži, hdźež so stawy krajneje cyr- 
kw je a swobodnych cyrkwjow a wše- 
lakich zjednoćenstwow zeńdu k zhro- 
madnemu modlenju.

A le  tež my w  našej wjesnej wo- 
sadźe w  Bukecach mamy kožde lĕto 
tuton tydźeń. W  Čornowje so koždy 
w ječor sotry a bratřa z mjenowanych 
kruhow zhromadžuja, zo bychu so 
modlili. A  w  Bukecach samych wob- 
dźĕiujemy so na třoch dnjach na tu- 
tej akciji. Jedyn dźeń je nas přeco 
wopytał duchowny ewangelsko-me- 
thodistiskeje cyrkwje ze Zhorjelca, 
druhi dźeń bĕ přišoł prĕdar krajno- 
cyrkwinskeho zjednoćenstwa z mĕ- 
sta, a třeći w ječor leži w  rukomaj 
wjesneho fararja. — Wĕzo wotmĕ- 
waju tež w  domje „Eben-Ecer“ w  Bĕ- 
łej Horje porjadnje tuton modlerski 
tydźeń. La.

Swčriiy čitar „Pomhaj Boh“ nam 
připosła rjadki ze stareho „Mision- 
skeho posoła“ (lĕtnik 49., 1. čisło, ja- 
nuar 1901, strona 14):

. . .  Wulce wažna wĕc je, zo starši 
swojim dźĕćom serbslti wukuyć da- 
dźa. Znajomosć serbskeje rĕče može 
jim pozdźišo jara pomhać, a to čim 
bole, ćim bole slowjanske ludy na 
wažnosći přibĕraju . . .  Dołho wjace 
trać njebudźc, zo budźeja so na wy- 
sokicb šulach w rańšej polojcy na- 
šeho kejžprstwa slowjanske rĕče 
wučić, dokelž bjez nich wjace nje- 
pońdźe. Tuž njech ltoždy Serb na to 
hlada, zo bychu jeho dźĕći scrbsku 
rĕč wukle, zo bychu pozdźišo tež 
druhe slowjanske rĕče lochko nawuk- 
nyć mohle.

Dobrota Knjeza čini, zo z nami konc njeje
Pod tutym heslom chcemy so

pondźelu, 24. 2. 1969, w  9.00 hodź., w Budyšinje na Hornčerskej hasy 
schadźować.

Prĕdować budźe br. farar Lazar-Bukečanski, předsyda Serbskeho cyrkwin- 
skcho dnja.

Serbski supcrintendent budźe rozprawjeć wo serbskim cyrkwinskim žiwje- 
nju po druhej swĕtowej wojnje. Lčtsa wšak je 20 lĕt, zo mamy swoj serbski 
cyrkwinski zakoń.

I’opoldnju chcemy křesćanske wosady wopytać w dalokich a cuzych krajach.
Wobjedować budźemy zhromadnje.
Njepřinjesće ničo dale sobu hač pobožnu a wjesolu wutrobu — a nĕšto pje- 

njez.


